ޔައުމިއްޔާ

ޢާއްމު ކޮމިޓީގެ 30 ވަނަ ބައްދަލުވުން. (22.11.2010)

(ކޮމިޓީ ފެށުނު ބައި ރެކޯޑު ކުރެވިފައެއް ނުވޭ)
ދާންދޫ ދާއިރާގެ މެންބަރު މުޙައްމަދު ރިޔާޟް ވާހަކަދެއްކެވުން:

އާދެ. އަލުވިމާގެ ޏ.ފުވައްމުލަކު، މުމްތާޒު މޫސާ ފޮނުވާފައި އޮތް ސިޓީ އަކީ މިނިވަން މުއައްސަސާތަކުގެ ކޮމިޓީ އަށް ފޮނުވަންޖެހޭ ސިޓީ އެއް ކަމަށް ފެންނާތީ، މި ސިޓީ އެ ކޮމިޓީ އަށް ފޮނުވަން އަޅުގަނޑު ހުށަހަޅަން.
ރިޔާސަތުން ވާހަކަދެއްކެވުން:

އާދެ، ރިޔާޟުގެ އެ ހުށަހެޅުމަށް ތާއީދުކުރައްވަނީ ކޮން ބޭފުޅެއްތޯ. އިހްލާމް.
ގެމަނަފުށި ދާއިރާގެ މެންބަރު އިލްހާމް އަޙްމަދު ވާހަކަދެއްކެވުން:
އަޅުގަނޑު ތާއީދުކުރަން. 

ރިޔާސަތުން ވާހަކަދެއްކެވުން:

އާދެ، އެހެން އެއްވެސް ބޭފުޅަކު، އެހެން ގޮތަށް ހުށަހަޅާފައި ނުވާތީ އެ ގޮތަށް ކޮމިޓީން ނިންމީ ކަމަށް އަޅުގަނޑު ބަލައިފިން. ދެން މިއޮތީ މާފުށީ ޖަލުން އައިސްފައި އޮތް ސިޓީ އެއް. މި ސިޓީ އައިސްފައިވާ ގޮތާ ބެހޭ ގޮތުން އަޅުގަނޑު އިދާރީ މޭޒުން ކުޑަކޮށް މަޢުލޫމާތު ސާފުކޮށްލަން ބޭނުންވޭ. 
(ވަގުތުކޮޅަކަށްފަހު)
ގެމަނަފުށި ދާއިރާގެ މެންބަރު އިލްހާމް އަޙްމަދު ވާހަކަދެއްކެވުން:
މީގެ ކުރީގައި ވެސް ޖަލުން އަންނަ ސިޓީ އެއް ވެއްޖިއްޔާ އަޅުގަނޑުމެން ޤައުމީ ސަލާމަތާ ބެހޭ ކޮމިޓީ އަށް އޮންނާނީ މީތި ފޮނުވާފަ. އެހެންވީމާ، އެ ގޮތަށް އަޅުގަނޑު ހުށަހަޅަން.
މާވަށު ދާއިރާގެ މެންބަރު ޢަބްދުލްޢަޒީޒް ޖަމާލު އަބޫބަކުރު ވާހަކަދެއްކެވުން:

އަޅުގަނޑު ތާއީދުކުރަން. 
(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:

އާދެ، ދެން މި އޮތީ ސީނާ/ މ.ކޮޅުފުށި.
ދާންދޫ ދާއިރާގެ މެންބަރު މުޙަންމަދު ރިޔާޟް ވާހަކަދެއްކެވުން:
މ.ކޮޅުފުށި / ސީނާ، މި ސިޓީ ސުނާމީ ކޮމިޓީ އަށް ފޮނުވަން އަޅުގަނޑު ހުށަހަޅަން.
ގެމަނަފުށި ދާއިރާގެ މެންބަރު އިލްހާމް އަޙްމަދު ވާހަކަދެއްކެވުން:

އަޅުގަނޑު ތާއީދުކުރަން. 

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:

އާދެ، ދެން މިއޮތީ މޯލްޑިވްސް ސޮސައިޓީ ފޯ އިސްލާމިކް ރިސަރޗުން އައިސްފައި އޮންނަ ސިޓީ އެއް. ދެން މި ސިޓީއާ ބެހޭ ގޮތުން ކުރީ ދުވަހު ކޮމިޓީގައި ވާހަކަދެކެވިފައި ވާނީ. މި މޯލްޑިވިއަން ސޮސައިޓީ ފޯ އިސްލާމިކް ރިސަރޗް މި ޖަމުޢިއްޔާގެ ރަޖިސްޓްރީ ނަންބަރާއި މި ކަންތައްތައް އަޅުގަނޑުމެންނަށް އެނގޭ ގޮތަށް އަލުން ފޮނުވާލަދެއްވުން އެދި. (ވަގުތުކޮޅަކަށްފަހު) އާދެ، އެހެންވީމާ، މި މައްސަލަ ފޮނުވާނީ ކޮން ކޮމިޓީއަކަށްތޯ؟ މި މައްސަލަ އަކީ ދިވެހިރާއްޖޭގެ އެޑިއުކޭޝަން މިނިސްޓަރ ޑރ. މުސްޠަފާ ލުޠުފީގެ ސަބަބުން ޤައުމުގެ ތަޢުލީމު ހަލާކުވުމުން އެއްކިބާކުރުމަށް އޭނާ މިހާރުން މިހާރަށް އެ މަޤާމުން ޢަޒުލުކޮށްދިނުމަށް އެދި ހުށަހަޅައި ފޮނުވާފައި ވާ ސިޓީ އެއް. ޑރ. މުޞްޠަފާ ލުޠުފީ.
ގެމަނަފުށި ދާއިރާގެ މެންބަރު އިލްހާމް އަޙްމަދު ވާހަކަދެއްކެވުން:
އަޅުގަނޑު ހުށަހަޅަން މި ސިޓީ ޤައުމީ ތަރައްޤީއާ ބެހޭ ކޮމިޓީ އަށް ގެންދަން.
ދާންދޫ ދާއިރާގެ މެންބަރު މުޙައްމަދު ރިޔާޟް ވާހަކަދެއްކެވުން:
އަޅުގަނޑު ތާއީދުކުރަން. 
(ވަގުތުކޮޅަކަށްފަހު)
ރިޔާސަތުން ވާހަކަދެއްކެވުން:

މިހާރު އެބަ އޮތް ހުށަހެޅުމެއް، އަޅުގަނޑުމެން އެންމެ ފަހުން މިއޮތް މޯލްޑިވިއަން ސޮސައިޓީ ފޯ އިސްލާމިކް ރިސަރޗް. މި ސިޓީގައި ޤައުމީ ސަލާމަތުގެ ބައެއް ވާހަކަތައް ވެސް ލިޔުއްވާފައި އެބަހުރި. އެހެންނަމަވެސް، ހުށަހެޅިފައި މި ވަނީ ހަމައެކަނި ޤައުމީ ތަރައްޤީ ކޮމިޓީ އަށް ކަމަށް ވާތީ އަދި އިތުރަށް ހުށަހެޅުމެއް އޮތްތޯ ބަލައިލަން ހަމަ އަޅުގަނޑު ދަންނަވާލީ.
ގެމަނަފުށި ދާއިރާގެ މެންބަރު އިލްހާމް އަޙްމަދު ވާހަކަދެއްކެވުން:
މި އަޅުގަނޑު ސާފުކޮށްލަން ބޭނުން މުޤައްރިރު. މިކަހަލަ ސިޓީތަކުގައި 2 ކޮމިޓީ އަށް ފޮނުވަންޏާ ހަމަ ޤައުމީ ސަލާމަތާ ބެހޭ ކޮމިޓީ އަށް ވެސް މި ރިފަރކޮށްފައި ފޮނުވާލުން ރަނގަޅުވާނެ. އެކަމަކު، ޤައުމީ ސަލާމަތާ ބެހޭ ކޮމިޓީ އަށް އެނގެންޖެހޭނެ. މި މަސައްކަތް ޤައުމީ ތަރައްޤީއާ ބެހޭ ކޮމިޓީން ބަލަމުން ދާކަން. އެހެންވީމާ، އަޅުގަނޑުމެންގެ މެމޯގައި ލިޔާނީ މީގައި ޤައުމީ ސަލާމަތާ ބެހޭ މައްސަލަ އެއް ހުރެއްޖެ ކަމަށް ވަނީ ނަމަ އެ މައްސަލަ ބައްލަވައިދެއްވާށޭ ހުރެއްޖަ ކަމަށް ވަނީ ނަމަ. އެހެންވީމާ، އެ ގޮތަށް އަޅުގަނޑު ހުށަހަޅަން. 
ދާންދޫ ދާއިރާގެ މެންބަރު މުޙަންމަދު ރިޔާޟް ވާހަކަދެއްކެވުން:
އަޅުގަނޑަށް ފެންނަނީ ފޮނުވާ ސިޓީގައި މުޅި ޖުމުލަކޮށް އެ ބޭފުޅުން އެ ލިޔުއްވާ ވާހަކަ މި މަޖިލީހުގެ ހުރިހާ ކޮމިޓީތަކަށް ނިސްބަތްވާ ގޮތަށް ހުންނަ އެއްޗިހިއްސެއް ހުރިހާ ކޮމިޓީއަކަށް ރިފަރކުރާކަށް ނުޖެހޭ. ޤައުމީ ތަރައްޤީ ކޮމިޓީން ބައްލަވަމުން ގެންދަވާ އިރު، އެ ބޭފުޅުންނަށް އެއީ އެ ބޭފުޅުންނަށް ބެލޭނެ މައްސަލަ އެއް ނޫނިއްޔާ، އަލުން ބެކް ޓު އަޅުގަނޑުމެން ކޮމިޓީ އަށް ފޮނުވީމާ، އަޅުގަނޑުމެން އެއަށް ވިސްނާފައި އަނެއް ކޮމިޓީ އަށް ފޮނުވާނީ. އެއީ ތިން ހަތަރު ކޮމިޓީ އަށް ދަމަން ވެއްޖިއްޔާ އެ ކަމެއް ނުކުރެވޭނެ. އަޅުގަނޑުމެން ހަމަ ކުރީ ދުވަހު ހުށަހެޅުއްވި ހުށަހެޅުއްވުމަށް ތާއީދުކުރަން. ޤައުމީ ތަރައްޤީ ކޮމިޓީ އަށް.
ގެމަނަފުށި ދާއިރާގެ މެންބަރު އިލްހާމް އަޙްމަދު ވާހަކަދެއްކެވުން:
އަޅުގަނޑު އެ ހުށަހެޅުން އަނބުރާ ގެންނަން.

ރިޔާސަތުން ވާހަކަދެއްކެވުން:

ޤައުމީ ތަރައްޤީ ކޮމިޓީ އަށް ފޮނުވަން ވެސް އިލްޙާމް ހުށަހަޅުއްވާފައި އޮތީ. އެ ހުށަހެޅުން ވެސް އަބުރާ ގެންނެވީތޯ. 
ގެމަނަފުށި ދާއިރާގެ މެންބަރު އިލްހާމް އަޙްމަދު ވާހަކަދެއްކެވުން:
އަޅުގަނޑު މި ގެނައީ ފަހުން ހުށަހެޅުއްވި ހުށަހެޅުން އިނގޭތޯ. ޤައުމީ ސަލާމަތާ ބެހޭ ކޮމިޓީ އަށް. 
ރިޔާސަތުން ވާހަކަދެއްކެވުން:

އާދެ، އެހެންވީމާ، މިހާރު މި ސިޓީތައް ފޮނުވުމަށް ކޮމިޓީތަކެއް ހުށަހެޅިފައި އެބަހުރި. އެ ކޮމިޓީތަކަށް ފޮނުވަން އެއްވެސް މެންބަރަކު އިޢުތިރާޟުނުކުރާތީ އެ ގޮތަށް އެ ކޮމިޓީތަކަށް ހުރިހާ ސިޓީތަކެއް ވެސް އެ ކަނޑައެޅުނު ކޮމިޓީތަކައް ފޮނުވާ ގޮތަށް ހުށަހެޅިފައި ވާ ގޮތަށް ފާސްވީ ކަމަށް އަޅުގަނޑު ބަލައިފިން. ދެން މިއޮތީ މަޖިލީހުގެ އޮނިގަނޑު އިޞްލާޙުކުރެވިގެން ހުށަހަޅާފަ. މި އޮނިގަނޑު އަޅުގަނޑުމެން ޢާއްމު ކޮމިޓީން ނިންމަން އެބަޖެހޭ. ދެން އޮނިގަނޑު އައިސްފައި އޮތް އިރުގައި އޮނިގަނޑުގައި ހުރި ބައެއް ކަންތައްތަކާ މެދު އަޅުގަނޑުމެން ކޮމިޓީން ވަރަށް ބޮޑަށް ދިރާސާކޮށްފައި ނޫނީ ނިންމަން އަޅުގަނޑަށް ހަމަ ނުފެންނަ ވާހަކަ އަޅުގަނޑު ދަންނަވާލަން. އެހެންވީމާ، އޮނިގަނޑު އެއް ދުވަހަކުން އަޅުގަނޑަކަށް ހިއެއް ނުވޭ މިހާ ބޮޑު އޮނިގަނޑެއް އަޅުގަނޑުމެންނަށް ބަލާ ނިންމާލެވިދާނެ ހެނެއް. އަޅުގަނޑަށް ފެނޭ ކޮންމެވެސް ވަރަކަށް ދިރާސާކޮށްލާފައި ވަގުތުކޮޅެއް މި ކަމަށް ހޭދަކޮށްފައި ގޮތެއް ނިންމަން. އެހެންވީމާ، މިގޮތަށް މެންބަރުންނަށް ފެނިވަޑައިގަންނަވަންޏާ އަޅުގަނޑު މިއަދު މި މައްސަލަ ކުޑަކޮށް ފަސްކޮށްލާނަން.
ދާންދޫ ދާއިރާގެ މެންބަރު މުޙައްމަދު ރިޔާޟް ވާހަކަދެއްކެވުން:
ޢިއްޒަތްތެރި މުޤައްރިރު ކޮމިޓީގައި އަޅުގަނޑުމެން މީތި ދިރާސާއެއްކޮށް ބަލައިލަން. އެއީ އަޅުގަނޑުމެން އެހެން މައްސަލަތައް ހުރީމަ އެއިންނަ ގަޑިއެއްހާ އިރު ތެރޭގައި ވަގުތެއް ނޯވޭ. އެހެންވީމާ، ކިހިނެއްތޯ ވާނީ މާ އުނދަގޫފުޅު ނޫނިއްޔާ އަޅުގަނޑުމެންނަށް ކޮޕީ ސެޓެއް ކޮންމެ މެންބަރެއްގެ ގެއަށް ވެސް ފޮނުވާލީމަ އަޅުގަނޑުމެންނަށް މީތި ބަލައިލާފައި ކުރި ކަމަކާ އެއްކޮށް އިށީދެ ތިބެގެން ދެން ހުރި މައްސަލަ އެއް ހައްލުކޮށްލައިގެން ކުރިއަށް ގެންދެވިދާނެ. 
(ވަގުތުކޮޅަކަށްފަހު)
ރިޔާސަތުން ވާހަކަދެއްކެވުން:

ދެން އެހެންވީމާ، އަޅުގަނޑު ވެސް ހަމަ މެންބަރަކު އިޢުތިރާޟުނުކުރާތީ ރިޔާޟު އެ ވިދާޅުވި ގޮތަށް މީއްޗަކީ ބަލައިނުލާ އަޅުގަނޑުމެންނަށް ނިންމާލެވޭ ވަރު އެއްޗަކަށް ނުވާތީ ބަލައިލަން ފުރުޞަތު އެރުވުމުގެ ގޮތުން. ދެން، އިދާރީ މޭޒުން ކޮންމެ ބޭފުޅަކަށް ވެސް ކޮޕީ އެއް ތައްޔާރުކުރައްވާފައި އަތްޕުޅަށް އަރުވައިދެއްވާނަން. ދެން މިއޮތް މައްސަލައަކީ ޕާކިންގެ މައްސަލަ އެއް. ޕާކިންއާ ބެހޭ ގޮތުން ކުޑަ ކުރެހުމާ އެއްކޮށް ކޮންމެ މެންބަރެއްގެ ވެސް ފައިލްކޮޅުގައި ވާނެ. މީތި ބައްލަވާލައްވާފައި މިއާ ބެހޭ ގޮތުން ވެސް އަޅުގަނޑުމެން ކުޑަކޮށް މަޝްވަރާކޮށްލާފައި ގޮތެއް ނިންމާލަން އަޅުގަނޑަށް ފެންނާތީ، އޭތި ހުށަހަޅާލަން. 
ހުޅުހެންވޭރު ދާއިރާގެ މެންބަރު މޫސާ މަނިކު ވާހަކަދެއްކެވުން:
އަޅުގަނޑު ދަންނަވާލާނަން. މީގައި އޮގަނައިޒޭޝަން ޗާޓުގައި ސްޓްރަކްޗަރ ހަދާފައި އިން އިރުގައި ރައްޔިތުންގެ މަޖިލީހުގައި ދުނިޔޭގެ އެހެން ޤައުމުތަކުގައި ވެސް މައިނޯރިޓީ ލީޑަރާއި މެޖޯރިޓީ ލީޑަރަށް އޮވޭ، ޑެޕިއުޓީ ސްޕީކަރަށް ދަރަޖައެއް ދީފައި ހުންނަ ތަންތަން ހުރޭ. އެހެންވީމާ، އަޅުގަނޑު ކުރީ ދުވަހު ވެސް ދެންނެވިން މިކަން އެކުލަވާލި އިރުގައި މެޖޯރިޓީ ލީޑަރަށާއި މައިނޯރިޓީ ލީޑަރަށް އެ ހިސާބުގައި ކޮންމެ ވެސް އެއްޗެއް ދޭން އޮންނާނެ. އެހެންވީމާ، އަޅުގަނޑު ހަމަ މެންބަރުންގެ ސަމާލުކަމަށްޓަކައި އެކަން ދަންނަވަން. (ވަގުތުކޮޅަކަށްފަހު) މީގައި އޮތް އެންމެ ބޮޑު ހައްލަކީ މަޖިލިސް ހިނގާ އިރުގައި މަޖިލީހުގެ ކޮމިޓީތަކަށް މިތަން ހަމަ ހުސްކޮށްފައި ބާއްވަން. މިހާރު ބައެއް މެންބަރުން ކާރުތައް، އަޅުގަނޑުގެ ކާރު ވެސް މިތަނުން އެބަ ގެނެސް ޕާކިން ޒޯނަކަށް ހަދައިގެން އެބަ ބާއްވަން. އޭގެ ބަދަލުގައި މަޖިލިސް ނުހިނގާ، ރޭގަނޑު މައްސަލަ އެއް ނެތް މެންބަރުންގެ ބާއްވަން. އެކަމަކު، ދުވާލު ގަވާއިދެއް އަޅުގަނޑުމެން ހަދަންވީ ކޮމިޓީތައް ހިނގާ އިރުގައި މި ފަރާތް ކޮމިޓީތަކަށް ޚާއްޞަކުރަން. ދެން ޖަލްސާ ހިނގާ ކަމަށް ވަނީ ވިއްޔާ މި ބަރި އާއި މަޖިލީހުގެ މި ފަރާތުމަގައާ އެކީގައި މަޖިލީހުގެ މެންބަރުންނަށް ޚާއްޞަކޮށްދޭން. އޭރަށް އަޅުގަނޑުމެންނަށް ހަމަ ރަނގަޅުކުރެވޭނެ. 

(ވަގުތުކޮޅަކަށްފަހު)
ގެމަނަފުށި ދާއިރާގެ މެންބަރު އިލްހާމް އަޙްމަދު ވާހަކަދެއްކެވުން:
އަޅުގަނޑު ބޭނުން ބަލައިލަން މޫސާ މަނިކު މުޤައްރިރެއް ކަމުގައި އިންނެވި އިރު ހުންނާނެ މަސައްކަތްތަކެއް ކޮށްފަ. މަޖީދިއްޔާ ސްކޫލް ކައިރިން ފެށިގެން އޮލިމްޕިކް ކޮމިޓީތޯ އެއީ. އެ ސަރަހައްދުގައި އަޅުގަނޑުމެން ވަކި ތަނަކަށް ސިޓީ ވެސް ފޮނުއްވާފައި ކަންނޭނގޭ އޮންނާނީ. އެހެންވީމާ، އެ ކަންތައްތައް ޕޮލިހުންނަށް ސިޓީ ފޮނުވި ހަނދާންވޭ. މުނިސިޕަލްޓީ އަށް ސިޓީ ފޮނުވި ހަނދާންވޭ. އެ ކަންތައްތައް ވީ ގޮތެއް ވެސް ބަލައިލަން ބޭނުން. އޭރުން އަޅުގަނޑަށް ހީވަނީ އެއީ ވަރަށް ބޮޑު ފަސޭހައަކަށް ވެގެން ދާނެ ކަންނޭނގެ. އެ މަސައްކަތްކުރެއްވިކަން އަޅުގަނޑަށް ކަށަވަރު. ދެން އެ ކަންތައް ވީ ހިސާބެއް ހަމަގައިމު ވެސް ނޭނގޭތީ ހިތަށް އެރީ ދަންނަވާލާނަމޭ މި ކަންތައް ވީ ގޮތެއް ބައްލަވާލަދެއްވާށޭ. 
ހުޅުހެންވޭރު ދާއިރާގެ މެންބަރު މޫސާ މަނިކު ވާހަކަދެއްކެވުން:
އަޅުގަނޑުމެން އެ ސިޓީ ފޮނުވާފައި އަޅުގަނޑު ދަންނަވާނީ މާލޭ މުނިސިޕަލްޓީ އަށް ސިޓީ ފޮނުވުނީމަ ކަންނޭނގެ އެ ލަސްވީ. މުނިސިޕަލްޓީ އަށް އަޅުގަނޑުމެން ފޮނުވި އެއްވެސް ސިޓީއަކަށް އޭރަކު ޖަވާބުދެއްވާފަ އެއް ނެތް. ދެން އަޅުގަނޑަށް ފެންނަނީ މިހާރު ހަމަ އެކަން އަޅުގަނޑުމެން ނިންމާ ކަމަށް ވަންޏާ އަޅުގަނޑުމެން ނިންމީ ދަރުމަވަންތަ ސްކޫލުގެ މިފަރާތުގެ ވަލު ދޮރާށި، ކުރި މަތިން ފެށިގެން ދާ ގޮތަށް ގޮސް ދަރުމަވަންތަ ސްކޫލް ނިމޭ ހިސާބަށް. އެއީ އަޅުގަނޑުމެންގެ ޕާކިން ޒޯނެއް ކަމަށާއި ދެން އަނެއްކާ މި ފަރާތުން ހޮލިޑޭ އިން ހޮޓަލުގެ ކަންމަތިން ފަށައިގެން ދާ ގޮތަށް ގޮސް އޮލިމްޕިކް ކޮމިޓީގެ ދޮރުމައްޗާ ހަމައަށް އެދޭތެރެ އަޅުގަނޑުމެންނަށް ހުސްކޮށްދެއްވުމަށް. އަޅުގަނޑަށް ހީވޭ މިހާރު އިނގޭތޯ އަޅުގަނޑުމެން އެހެން ރޮނގަކުން އެ މަސައްކަތްކޮށްގެން އަތުޖެހިދާނެ ހެން އަލަށް އަނެއްކާ މިނިސްޓަރަކު ވެސް ލައިފި. އަޅުގަނޑުމެންނަށް ވެސް އެ ކަމުގައި ވާހަކަދައްކާލެވިދާނެ. ޢާދިލް ކައިރީ ބުނެގެން އަޅުގަނޑުމެން މަގުމަތީ އެ ތަނަށް ހަދަން. އެއީ މަގުމަތީގެ ޓްރެފިކްގެ މައްސަލައިގައި އަޅުގަނޑަށް ހީވަނީ ޓްރާންސްޕޯޓް މިނިސްޓްރީ އަށް ކަންނޭނގެ ޤާނޫނީ ގޮތުން އެ ބާރު އޮންނާނީ. ދެން އެނގިވަޑައިގަންނަވާނެ އަޅުގަނޑުމެނަށް މިހާރު މާލޭ މުނިސިޕަލްޓީގައި އެދިގެން މި މަސައްކަތް ކުރެވިއްޖެ. ނުވީމާ ދެން އަނެއްކާ އެ މީހުން ފަހަތަކުން ދާނެ ކަމެއް ނެތް. އަޅުގަނޑުމެން އޮންނާނެ ކުރަހާފައި މިދެންނެވި ގޮތަށް ހަދާފައި އެ މީހުން ގެނެސްގެން ފުލުހުން ވެސް މިތާ ބައިތިއްބައިގެން ވާހަކަދައްކާ ހަދާފަ. އެކަމަކު، އެކަން އަޅުގަނޑުމެނަކަށް އެ މީހުން ހުއްދަ އެއް ނުދިން. އެކަމަކު، އެހެން ތަންތަނުގައި އަޅުގަނޑުމެންނަށް އެބަ ފެނޭ މި ތަނަކީ، މި ތަނުގައި އުޅޭ މީހުންނަށް ސަރުކާރުގެ އޮފީސްތަކަށް ނުވަތަ ހައިކޯޓަށް، ރައީސުލްޖުމްހޫރިއްޔާގެ އޮފީހަށް ޚާއްޞަކުރެވިފައި ހުރި ތަންތަން. އެކަމަކު، އަޅުގަނޑުމެން ކިޔާކިޔާ ބޯޑެއްހާ ހިސާބު ވެސް ޖަހާލަނުދިން، އެކަމަކު. އެހެންވީމާ، މި ފަހަރު އަޅުގަނޑަށް ފެންނަނީ މި މައްސަލައިގައި އަލުން މުޤައްރިރު ރައީސަށް ދަންނަވައިގެން ޓްރާންސްޕޯޓް މިނިސްޓަރަށް މީތި ލިޔެލަން. ލިޔެފިއްޔާ ފަހަރެއްގައި އަޅުގަނޑުމެނަށް އެ މަސައްކަތްކުރެވިދާނެ ކަންނޭނގެ.
ރިޔާސަތުން ވާހަކަދެއްކެވުން:

އާދެ، މޫސާ މަނިކުގެ ހުށަހެޅުމެއް އެބަ އޮތް އެހެންނޫންތޯ. 
ގެމަނަފުށި ދާއިރާގެ މެންބަރު އިލްހާމް އަޙްމަދު ވާހަކަދެއްކެވުން:
މޫސަގެ ހުށަހެޅުމަށް އަޅުގަނޑު ތާއީދުކުރަން. 
ރިޔާސަތުން ވާހަކަދެއްކެވުން:

އެހެންވީމާ، މިހާރު ހުށަހެޅިފައި މިވާ އަމީންޢާއްމު ފޮނުވާފައި ވާ ހުށަހެޅުމަށް ވެސް އަޅުގަނޑުމެން ކޮންމެވެސް ވަރަކަށް ވާހަކަދައްކާލާ އެއާ ދޭތެރޭ ވެސް ކޮންމެވެސް ގޮތެއް ނިންމަން އެބަޖެހޭ ކަންނޭނގެ. އަދި މޫސަގެ ހުށަހެޅުއްވުމުގައި މި އޮންނަނީ އިތުރަށް މީގެއިތުރުން ބޭނުންވާ ޕާކިންގެ ވާހަކަ ކަންނޭނގެ މޫސަ އެ ވިދާޅުވަނީ. 
(ވަގުތުކޮޅަކަށްފަހު)
ދާންދޫ ދާއިރާގެ މެންބަރު މުޙަންމަދު ރިޔާޟް ވާހަކަދެއްކެވުން:
ދިމާވާނެ އެއް މައްސަލަ އެބަ އޮތް. މިހާރު މީތި މި އިން ގޮތުން ފުރަތަމަ އަންނަ ބޭފުޅުން ކާރު މި ޕާކްކުރަންޖެހެނީ އަރިއަކަށް އެތެރޭގައި. ފަހަރެއްގައި އެއްކަލަ ފަހުން އަންނަ ބޭފުޅުން ބޭރަށް ކާރު ޕާކްކުރާ ތަނުން އެއްކަލަ ބޭރުގައި އިންނަ ޑްރައިވަރު ނެތިއްޔާ އެތެރޭގައި އިންނަ ބޭފުޅާ ނުކުމެވަޑައިގެން ތަނަކަށް ދާންޖެހިދާނެ. އެހެން ވެއްޖިއްޔާ އެއްކަލަ ކާރެއް ނުނެރެވޭނެ. ދެން ހިންގަވާފައި ވަޑައިގަންނަވަންޖެހޭނީ. އަޅުގަނޑަށް ހީވަނީ އެ މައްސަލަ ދިމާވާނެހެން. ޕާކުކޮށްފައި މި އިންނަ ގޮތުން މި މައްސަލަ ދިމާވޭ އެބަ. ދެން އެ ކަންތަކަށް ވިސްނާފަ.
(ވަގުތުކޮޅަކަށްފަހު)

ގެމަނަފުށި ދާއިރާގެ މެންބަރު އިލްހާމް އަޙްމަދު ވާހަކަދެއްކެވުން:
އަޅުގަނޑު ބޭނުންވޭ ބަލައިލަން އަޅުގަނޑުމެންގެ ތެރެއިން ދެން ބޭފުޅުންތައް މި ކަންތައް ދަންނަ ބޭފުޅުންތަކެއް ބައްލަފާވައި އެކަން. ކާރެއް ނުނެރެވޭ ކަމަށް ވަންޏާ އަޅުގަނޑު ހިތުން މިއީ ފަސޭހަ ކަމަކަށް ނުވާނެ ކަންނޭނގެ މިއިން ބޭފުޅަކު ހަމަ ކުއްލިއަކަށް ވަޑައިގަންނަވަން ވެސް ޖެހިދާނެ. ދެން އަޅުގަނޑު ގަބޫލުކުރާ ގޮތުގައި މިއާ އެއްކޮށް ސައިކަލަށް ކޮންމެވެސް ތަންކޮޅެއް ހުސްކުރަން ފެންނަ ވާހަކަ ދަންނަވާލަން. އެހެން މި ދެންނެވީ ސައިކަލުގައި އުޅުއްވާ ބޭފުޅުން ވެސް ވަރަށް ގިނަ އިނގޭތޯ. އެހެންވެ ހަމަ ދަންނަވާލީ. 
(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:

އަޅުގަނޑަށް ދެން ބައެއް މެންބަރުންގެ ފަރާތްޕުޅުން އައިސްފައި އޮންނަ މައްސަލަ އެއް އެބަ އޮވޭ. އެއީ މެންބަރުންގެ ސައިކަލު އެތެރެއަށް ވެއްދުމާ ބެހޭ ގޮތުން ހަމަ މި ފަރާތުގައި އެތެރެއަށް މެންބަރުންނަށް ވެސް އަޅުގަނޑު މިދެންނެވީ ހުނޅަގު ފަރާތުގެ އެތެރޭގައި އެބަ އޮވޭ ޕާކްކޮށްލެވެން. އެހެންވީމާ، ހަމަ ގޭޓުން އެތެރައަށް ސައިކަލު ވެއްދޭ ގޮތަށް ހަމަޖައްސައިދެއްވުން އެދި ބައެއް މެންބަރުން އަޅުގަނޑަށް އެބަހުރި ހުށަހަޅާފަ. އެހެންވީމާ، އެ ވާހަކަ އަޅުގަނޑު ކޮމިޓީގެ މެންބަރުންގެ މަޢުލޫމާތަށްޓަކައި ހަމަ ދަންނަވާލަން. (ވަގުތުކޮޅަކަށްފަހު) މޫސާ މަނިކު.
ހުޅުހެންވޭރު ދާއިރާގެ މެންބަރު މޫސާ މަނިކު ވާހަކަދެއްކެވުން:
`. އަޅުގަނޑުގެ ހުށަހެޅުމަކީ މިހާރު އޮތް ޕާކިން ޒޯނު ހަމަ އޮތް ގޮތަށް ބާއްވާފައި މަޖިލީހުގެ ހުނޅަގު ފަރާތް އެއީ މަޖިލީހުގެ މުވައްޒަފުންނާއި އަދި މަޖިލީހުގެ މެންބަރުންގެ ސައިކަލުކޮޅު ޕާކުކުރާ ތާކަށް ހަދާފައި، މަޖިލީހުގެ އިރުމަތީ ފަރާތުގެ ތެރެއިން ކުޑަކޮށް ޕާކުކުރެވެން އޮތް ބައި އެއީ މަޖިލީހުގެ މެންބަރުންނަށް ސައިކަލު ޕާކުކުރެވޭ ތަނަކަށް ހަމަޖެއްސުމަށްފަހުގައި، ދަރުމަވަންތަ ސްކޫލުގެ ދެކުނު ފަރާތު ވަލުދޮރޯށީން ފެށިގެން ހަމަ ދާ ގޮތަށް ގޮސް އޮލިމްޕިކް ކޮމިޓީއާ ހަމައަށް މަޖިލީހުގެ މެންބަރުންގެ ކާރުކޮޅު ޕާކްކުރާ ތަނެއް ކަމަށް ހަދައި އެހެން އެއްޗިހި ޕާކުނުކުރެވޭނެ ތަނެއް ކަމަށް ހެދޭ ގޮތަށް ސަރުކާރުގައި ދަންނަވައިގެން އެކަން ހަމަޖައްސައިދިނުން. މިއީ ހުށަހެޅުމެއް. ވަރަށް ބޮޑަށް ޝުކުރިއްޔާ.
ގެމަނަފުށި ދާއިރާގެ މެންބަރު އިލްހާމް އަޙްމަދު ވާހަކަދެއްކެވުން:
މޫސަ އެ ހުށަހެޅުއްވި ހުށަހެޅުމަށް އަޅުގަނޑު ތާއީދުކުރަން. އެކަމަކު އެއާއެކު ކުރެހުމުން އެނގޭ ކަހަލަ ގޮތަކަށް މިނިސްޓްރީތަކަށް ފޮނުވާއިރު ވެސް ފޮނުވާލަދެއްވުން އެދެން. ހަމަ މިތަނުން ކުރެހުމެއް ތައްޔާރުކޮށްފައި އެ ތަނަކީ ކޮބައިކަން ކޮންލޮކޭޝަނެއްކަން ކޮން މަގެއްކަން އެނގޭ ކަހަލަ ގޮތަކަށް. ހަމަ އެއާއެކު އަޅުގަނޑު ހުށަހަޅާލަން މޫސަ ތާއީދުކޮށްދެއްވާނެ ކަމަށް އުއްމީދުކުރަން. މޫސަ ވިދާޅުވީ މިތާ ހުސް ގޯތި މިތާ ކައިރީގައި އޮތީމާ މިތާ އެހެންވެ ރައީސް އޮފީހަށް އެހެންވެ ސިޓީ އެއް ފޮނުވާލަން. ދެން އަޅުގަނޑުމެނަށް ކުރެވިދާނެތޯ އަޅުގަނޑު ބޭނުން ހަމަ ދަންނަވާލަން. އެކަމަކީ ކުރެވޭ ވަރުގެ ކަމެއް ކަމަށް ވަންޏާ ރައީސް އޮފީހުން ހުއްދަ ދެއްވައިފިއްޔާ އެކަން ކުރެވިދާނެ ކަމަކަށް ވާތީ އިތުރު ހުށަހެޅުމެއްގެ ގޮތުގައި ހުށަހަޅަން. މޫސަ ތާއީދުކޮށްދެއްވާނެ ކަމަށް އުއްމީދުކުރަން. 
ހުޅުހެންވޭރު ދާއިރާގެ މެންބަރު މޫސާ މަނިކު ވާހަކަދެއްކެވުން:
އިލްޙާމުގެ އެ ހުށަހެޅުމަށް އަޅުގަނޑު ތާއީދުކުރަން.

ރިޔާސަތުން ވާހަކަދެއްކެވުން:

މިހާރު 2 ހުށަހެޅުމެއް އެބަ އޮތް. 2 ހުށަހެޅުމަށް ވެސް ތާއީދުލިބިފައި މި ވަނީ. އެއް ހުށަހެޅުމަކީ މި ޕާކިން އަށް ޓަކައި އަޅުގަނޑުމެން ދަރުމަންތަ ސްކޫލުގެ ދެކުނު ފަރާތުން އެ އޮންނަ އޮފީސް ގޭޓުން ފެށިގެން ގޮސް އޮލިމްޕިކް ކޮމިޓީއާ ހަމައަށް އަޅުގަނޑުމެންނަށް މަޖިލީހުގެ މެންބަރުންނަށް ޕާކުކުރަން ހުސްކޮށްދެއްވުން. ދެން އަނެއް ހުށަހެޅުމަކީ މަޖިލީހުގެ ހުނޅަގު ފަރާތު ގޯޅި އެއްކޮޅުން އަނެއް ކޮޅަށް މަޖިލީހުގެ މެންބަރުންނާއި މަޖިލީހުގެ އިދާރީ މުވައްޒަފުން ސައިކަލު ޕާކުކުރުމަށް ހުސްކޮށްދެއްވުން އެދި އަޅުގަނޑުމެން ހުށަހެޅިފައިވާ ހުށަހެޅުންތަކެއް. އެހެންވީމާ، މި ހުށަހެޅުންތައް އެއްވެސް މެންބަރަކު އިޢުތިރާޟުނުކުރާތީ އެ ގޮތަށް ފާސްވީ ކަމަށް އަޅުގަނޑު ބަލައިފިން. ދެން މއިަދު ކޮމިޓީގައި އަޅުގަނޑުމެން އިތުރު ކަމެއް ކުރިއަކަށް ނުގެންދާނަން. ދެން އަންނަ ބައްދަލުވުމެއްގައި އަޅުގަނޑުމެން މަޖިލީހުގެ އިނދާރީ އޮނިގަނޑާ ބެހޭ ގޮތުން ވާހަކަދައްކާލަން ބޭނުން ވާތީ މެންބަރުން އެ ކަމަށް ތައްޔާރުވެވަޑައިގެން ދެއްވުން އަޅުގަނޑު އެދޭ ވާހަކަ ދަންނަވަން. 
ގެމަނަފުށި ދާއިރާގެ މެންބަރު އިލްހާމް އަޙްމަދު ވާހަކަދެއްކެވުން:
އަޅުގަނޑު ބޭނުން އިނގޭތޯ މިހެން އަޅުގަނޑުމެން ވަރަށް ގިނައިން ކަންތައްތައް ނިންމަން. ދެން ވަރަށް ބޮޑަށް މަޢާފާ އެކު ދަންނަވަންޖެހެނީ ހެލްތު އިންޝުއަރެންސްގެ ކަންތައް ވެސް. އެކަމަކު ދުވަހަކު ވެސް ޖަވާބެއް ނުލިބޭނެ. މިތަނުން ނިންމާފައި އޮތް ސިޓީގެ ޖަވާބު ލިބުނީމަ އަޅުގަނޑުމެންނަށް އެޓްލީސްޓު އަރުވަން އެބަޖެހޭ. މިހާރު މި ހުށަހެޅުނީ ރައީސް އޮފީހަށް ސިޓީ އެއް ފޮނުވާށާއި ޕޮލިހަށާއި ޓްރާންސްޕޯޓް މިނިސްޓްރީ އަށް ސިޓީ އެއް ފޮނުވަން. މިވެސް އަޕްޑޭޓުވާންޖެހޭނެ އެޓްލީސްޓު އެއް ޖަލްސާ ދޫކޮށްލާފައި އަނެއް ޖަލްސާގައި އަޕްޑޭޓްވާންޖެހޭނެ އެ ސިޓީ ފޮނުވައިފީމޭ، އެ ސިޓީ ފޮނުވީމާ، ދެއްވީ މިވެނި ޖަވާބެކޭ. އެ އެއްޗިހި އެބަ އެނގެންޖެހޭ މެންބަރުންނަށް. އެއީ ހެލްތު އިންޝުއަރެންސްގެ ކަންތަކާ އަދިވެސް ހަމަ، އެ އޮތީ އަޅުގަނޑުމެން ބޮޑުސިންގާހާ ބޮޑުކޮށްފައި އެ ކަންތައް ވެސް ނިމުނު ގޮތެއް އަދިވެސް ނޭނގިގެން މި އުޅެނީ. އެހެންވީމާ، މި ކަންތައް ނިމޭ ގޮތް އަބަދުވެސް އެބަ އެނގެންޖެހޭ އިނގޭތޯ އަޅުގަނޑުމެން ހަމަ ނިންމާ ގޮތް. 
ރިޔާސަތުން ވާހަކަދެއްކެވުން:

އާދެ، އަޅުގަނޑު މި އިލްޙާމަށް ދަންނަވާލަން ބޭނުން. އަޅުގަނޑުމެން ނިންމާފައި އެކި ސިޓީތައް ވެސް ހުންނާނެ މެންބަރުންގެ ފައިލްކޮޅުތަކުގައި އަޅުގަނޑުމެން ފޮނުވާ ސިޓީތައް. ދެން އައަށް ޖަވާބެއް ނައިސް ލަސްވާ ކަންތައްތައް ވެސް އަޅުގަނޑު ބައެއް ފަހަރު އަޅުގަނޑު އެބަ ދަންނަވަމުން ގެންދަން މެންބަރުންނަށް. އެހެންނަމަވެސް، އަޅުގަނޑުމެން ވަރަށް އިންތިޒާރުކުރަން، އަދި އެއް މަސްދުވަސް ވިޔަސް ވެސް އަޅުގަނޑުމެން އެބަ އިންތިޒާރުކުރަން ޖަވާބެއް ލިބޭތޯ. ބައެއް ފަހަރު ބައެއް ސިޓީތަކަށް ރައީސް އަށް ފޮނުވާ ސިޓީތަކަށް ވެސް އަޅުގަނޑުމެންނަށް ޖަވާބު ނުލިބި އެބަދޭ ވަރަށް ގިނަ ދުވަސްތަކެއް ހަމަ. އެހެންނަމަވެސް، އަޅުގަނޑުމެން ފޮނުވާލާ ސިޓީތައް ހަމަ ފައިލްކޮޅު ބައްލަވާލެއްވީމަ އެނގޭނެ މި ކޮމިޓީން ނިންމާ ނިންމުންތައް އަޅުގަނޑުމެން މިކޮޅުން އެބަ ފޮނުވާލާކަން އެ ދާންޖެހޭ ދިމާތަކަށް. މޫސާ މަނިކު.
ހުޅުހެންވޭރު ދާއިރާގެ މެންބަރު މޫސާ މަނިކު ވާހަކަދެއްކެވުން:
އަޅުގަނޑުގެ 2 ހުށަހެޅުމެއް އެބަ އޮތް އެނގޭތޯ. އަޅުގަނޑުމެނަށް އެނގިފައި އޮތް ގޮތުން ވިއްޔާ، ނޫން، ނޫން މިއީ ހަމަ ހުށަހެޅުމަށް. އަޅުގަނޑު ދަންނަވާލަން ބޭނުން ވަނީ މިހާރު ހޮސްޕިޓަލުގެ ވާހަކަ ވިދާޅުވީމަ، މި މަހުގެ 24 ން ކަންނޭނގެ، 25 ން ކަންނޭނގެ ފެށިގެން ޖީ.އެމް.އާރާ އެއަރޕޯޓް ހަވާލުވަނީ. ހަވާލުވާ އިރުގައި އަޅުގަނޑުމެންނަށް ކުރިން ދެމުން އައި ވީ.އައި.ޕީއާ ދެން ހަމަޖެހިގެން ދާނީ ކޮންގޮތަކަށްތޯ. އެކަމާ ބެހޭ ގޮތުން އަޅުގަނޑުމެން އެއަރޕޯޓްސް ކޮމްޕެނީ ލިމިޓެޑަށް ސިޓީ އެއް ފޮނުވަންޖެހޭނެ. އެކަންކަން ހަމަޖެހިފައި އޮތް އެރޭންޖުމަންޓެއް އަޅުގަނޑުމެނަށް އަންނަގަންޖެހޭނެ އެ ތަނުން. ކުރީގައި އެ މީހުން އައިސް އޮތީ މިހާރު ގަވާއިދުތަކެއް ހަމަޖެހިފައި އޮންނާނެ ކަމަށް ބުނެފަ. ދެން އެއީ އެއް މައްސަލަ. އަނެއް ކަމެއްގެ ގޮތުގައި އަޅުގަނޑު ދަންނަވާލަން އޮތީ މަޖިލީހުގެ މެންބަރުންގެ މި އިންޝުއަރެންސްގެ މައްސަލައިގައި ވަރަށް ގިނަ ދުވަސް ވެއްޖެ މިތަނުން ދެން މީހަކާ ދިމާނުވާތީ ކަންނޭނގެ އަޅުގަނޑުމެންނާ ދިމާލަށް އެއްވެސް އެއްވެސް އެއްޗެއް ނުބުނާ، މިހާރު ރަނގަޅީތޯ އެކަން ހިނގާލެއް. އެވެސް އަޅުގަނޑުމެން އެބަޖެހޭ އެނަލައިޒެއް ހަދަން. މިވެސް ކޮމިޓީން ކުރަންޖެހޭނެ ކަމެއް. ދެން 3 ވަނަ ކަމެއްގެ ގޮތުގައި މިއޮތީ އަޅުގަނޑުމެނަށް މި އަހަރު ތެރޭގައި މަޖިލީހަށް އަލަށް ކެއުމާ އެއްޗިހި ދިޔަ ފަހުން ޑިސެމްބަރު މަސް ނިމުމުގެ ކުރީގައި ކެއުމުގެ ބަޖެޓާއި އިންޝުއަރެންސްގެ ހާލަތު ދެން އަންނާނެ ގޮތެއް ހަދަންޖެހޭ. ދެން އަޅުގަނޑު މެންބަރުންގެ ކިބައިން އެދެން، މަޖިލީހަށް ވަރަށް ގިނަ ބިލު ވަންނަމުން މި ދަނީ. އެކަމަކު، މިހާރު ކޮންމެހެން މިހާރުން މިހާރަށް މި ދައުރު ނިމުމުގެ ކުރީގައި ޝަރުޢީ ދާއިރާތަކާ ބެހޭ ބިލުތަކާއި އެ އެއްޗިހިތައް އަޅުގަނޑުމެން އަވަސްކޮށްދެއްވުމަށް އެދި، މަޖިލީހުގެ ރައީސަށް އެޖެންޑާ އެކުލަވާލާ އިރުގައި ކަންކަން ކުރިއަށް ގެންދިއުމަށް އެދި އަޅުގަނޑުމެން ހުށަހެޅުމެއް ހުށަހަޅަން. މި ތިން ވާހަކަ އަޅުގަނޑު ދަންނަވާލަން ފުރުޞަތު ހޯދީ. ޝުކުރިއްޔާ. 
ރިޔާސަތުން ވާހަކަދެއްކެވުން:

މޫސަ ދެން އަންނަ ޖަލްސާ އަކަށް އަޅުގަނޑުމެން ތި ކަންތައްތައް އެޖެންޑާކޮށްގެން، ތިއާ ބެހޭ ގޮތުން ވާހަކަދައްކާލާފައި ހުށަހެޅުމެއް ހުށަހަޅާ ފާސްކުރަން ފެންނާތީ، ދެން މިއަދުގެ ބައްދަލުވުން މި ހިސާބުން އަޅުގަނޑު ނިންމާލާނަން. ވައްސަލާމްޢަލައިކުމް ވަރަޙްމަތުﷲ.

